
Prakata

Pendidikan sentiasa berkembang mengikut perkembangan tamadun manusia
kerana pendidikan merupakan hasil tamadun manusia dan akan menghasilkan
tamadun manusia yang seterusnya. Pendidikan boleh dikatakan sesuatu untuk
hari ini dan masa depan; “education is for today and tomorrow”. Dengan
ini, suatu himpunan pemikiran atau idea perlu menyokong sistem pendidikan di
Malaysia ini dalam usaha mempertingkatkan kualiti pendidikan.

Oleh itu, Pemikiran Pendidikan telah menghimpunkan penyelidikan dan
cetusan idea dalam pendidikan oleh warga Sekolah Pendidikan dan
Pembangunan Sosial (SPPS), Universiti Malaysia Sabah (UMS). Buku ini
disusun kepada empat bahagian pemikiran dalam pendidikan. Bahagian 1
“Pemikiran Profesionalisme Keguruan” mengulas dan membincangkan
profesion pendidikan termasuklah mengenai kecemerlangan pendidikan di Sabah
dalam menghadapi era globalisasi, peningkatan profesionalisme profesion
perguruan, pementoran dalam pendidikan guru, dan pengurusan pendidikan.
Dalam Bahagian 2, “Pemikiran Dalam Kurikulum” melaporkan mengenai
penilaian kurikulum Sekolah Bestari di Sabah, perbincangan mengenai kurikulum
bersepadu di Malaysia, dan penyepaduan pendidikan alam sekitar dalam
kokurikulum. Bahagian 3 “Pemikiran Dalam Pengajaran Bahasa Inggeris” pula
menyentuh mengenai keberkesanan penggunaan internet dalam pendidikan guru
TESL dan juga peranan guru TESL sebagai sasterawan gunaan. Bahagian 4
dalam buku ini pula membincangkan keberkesanan pengurusan peralatan dan
implikasinya dalam sukan dan rekreasi serta penggunaan pemikiran kritis dalam
pendidikan jasmani. Akhir sekali, dalam Bahagian 5 buku ini membincangkan
penggunaan pendekatan bermain dalam pendidikan kanak-kanak dan peta
konsep dalam pendidikan kimia.

Karya ini diharapkan dapat dimanfaatkan oleh pelajar prasiswazah,
pelajar pascasiswazah, penyelidik, dan guru-guru. Pihak editor juga merakamkan
ribuan terima kasih kepada semua penyumbang pemikiran dalam menghasilkan
buku ini dan tidak lupa kepada Dr. Mohd. Daud Hamzah atas komen yang bernas.

Editor
Salleh Abd. Rashid

Shukery Mohamed
Denis Lajium



